
NVE si fråsegn til høyring av Kommunal planstrategi 2020-2023 - 

Samnanger kommune 

Vi syner til brev datert 16.03.2020. Saka gjeld høyring av Kommunal planstrategi 2020 – 2023. 

Norges vassdrags- og energidirektorat (NVE) er nasjonal sektormynde innan saksområda flaum, erosjon 

og skredfare, allmenne interesser knytt til vassdrag og grunnvatn, og anlegg for energiproduksjon og 

framføring av elektrisk kraft. NVE gir råd og rettleiing om korleis nasjonale og vesentlege regionale 

interesser innan desse saksområda skal takast omsyn til ved utarbeiding av arealplanar etter plan- og 

bygningslova.  

 

Kommunal planlegging – klimatilpassing og naturfare 

De må ta omsyn til klimaendringar i samfunns- og arealplanlegginga, jf. Statlige planretningslinjer for 

klima- og energiplanlegging og klimatilpasning. I denne står det mellom anna at: «Kommunal og 

regional planstrategi skal omtale behovet for oppdatering av eksisterende eller utarbeiding av nye 

planer, i lys av forventede klimaendringer og tidligere uønskede naturhendelser. I planstrategien skal 

det gjøres en vurdering av om hensynet til et endret klima innebærer et behov for oppheving eller 

revisjon av gjeldende planer». Sjå elles m.a. kapittel 4.3 i retningslinene.  

Dei siste åra er det utarbeidd klimaprofilar for alle fylka i landet. Klimaprofilane er utarbeidd i 

samarbeid mellom NVE, Meteorologisk institutt, Uni Research og Bjerknessenteret. Klimaprofil for 

Hordaland gir eit kortfatta samandrag av klimaet, venta klimaendringar og klimautfordringar i 

Hordaland. 

Vi syner og til Rundskriv H-5/18 Samfunnssikkerhet i planlegging og byggesaksbehandling. Kapittel 2.6 

gjev rettleiing om korleis omsynet til samfunnstryggleik kan innarbeidast i den kommunale 

planstrategien. 

 

Overvatn 

Omsynet til flaum må og sjåast i samanheng med lokal overvasshandsaming. Auka grad av utbygging i 

nedbørfelt gir større areal med tette flater. Dette bidreg til raskare avrenning og krappare flaumtoppar 

https://lovdata.no/dokument/SF/forskrift/2018-09-28-1469
https://lovdata.no/dokument/SF/forskrift/2018-09-28-1469
https://cms.met.no/site/2/klimaservicesenteret/klimaprofiler/klimaprofil-hordaland/_attachment/13183?_ts=16243d9ca17
https://cms.met.no/site/2/klimaservicesenteret/klimaprofiler/klimaprofil-hordaland/_attachment/13183?_ts=16243d9ca17
https://www.regjeringen.no/contentassets/728660a6489a4decbce2b964ed8b9fcf/no/pdfs/rundskriv_samfunnssikkerhet_planlegging_byggesaksb.pdf

nedstraums. Dersom vassdraget ikkje har kapasitet til å ta imot denne auken i avrenning, må det 

planleggast med tilstrekkelege drygingstiltak i nedbørfeltet som kompenserer for auken. Dette må 

gjerast tidleg i planprosessane, slik at det blir sett av tilstrekkeleg med areal til aktuelle tiltak. De bør 

vurdere trongen for å utarbeide en overordna temaplan for overvatn, dersom dette ikkje allereie er gjort. 

Sjå elles informasjon om overvatn på www.miljøkommune.no, www.klimatilpasning.no og 

www.norskvann.no.  

 

Generell informasjon 

For generell informasjon og rettleiing knytt til NVE sine saksområde viser vi til våre nettsider 

www.nve.no  

